
- Kalaatoogo 21 -

Luka 12:15-21

” Lee kadugo na a wu yi jo pu beeri mu na: «Y’a yiye kaseri
negbao keree na, bani sipya naafuu nehe nehe nehegana beeri
na, wu niifeere ya foro wee ni we.»

*“ Wee tuun wu ni a wu le talene le jo pu mu na: «Faa ya taan
né naafuu f2o wa na xuuni. *~ A wu wu funnp sha na: Leke ne
da bye we, bani na shinma wu beeri tayahana wa we?> * A wu
jo: «Li wii, le n’a da bye. N'a da na kpongoo ki ja di kiitiigee
yereng, di kee pele nizhiigee ki na, di ba na shinma ni na kepe
yanmuy> beeri pinne le kee funys ni. ” Lee kadugo na, di naye
pye jo yanmuyo nineheye y'a gbegele yaha ne mu yee
ninehenee naha na, n’a da naye ymo di da li, di da gbuu, di da
kalenee pyi.  Ga, a Kile di wu pye: <Mu nahanaha we! Ninaa
piige ke ni mu munaa da zho mu na. Wee tuun wu ni,
yapmuyd ye m’a pinne ge, yee ma bye jogd woyo we?»»

" Ayiwa, lee funnp ni a Yesu di jo: «Sipyaa sipya w’a naafuu
pinnee wuye nigin wuu na ge, na ta wu ne naafuu foo Kile
kabana na-€ ge, mume weefoo jae.»




1. Faa w’a taan nd naafuu f2o wu na ge, a wu leke kon wuye
funnyo ni we?

2. Yeke Kile d’a jo wu mu we?

3. Sipyii piimu ya naafuu shaa na binnee puye mu ge, yeke
Yesu d’a jo pee shizhaa na we?

We xuu we ne talene lemu paha ya tii naafuu f2o fungongo baa
f20 wa na ge.

Wee naafuu o0 we mu, ma bu bye naafuu 2o, ymono ni lige, ni
gba, ni kalenee bye wu ne ma wo taa. Wee ya ta wu funyo sha
na ni niga keree ni Kile kabana na na naha tii piifeere na we, na
jo naafuu foo ya yaa na wu naafuu wu pinnee, na wu taga na
Kile wo labye wu pyi, konho wu bye naafuu fo Kile kabapa na
we. Ga fo na wu pinnge wuye nigin wuu na, lee na Kile ya wu
pye na nahanaha wu ne wii.

Mu do! Nahanaha wa mu be ne laa, kelee shizhiinme foo mu ne
Kile mu?

Nunp feni kalaa - Luka 12:15

Y’a yiye kaseri negboo keree na, bani sipya naafuu
nehe nehe nehegana beeri na,
wu niifeere ya foro wee ni we.

Yohana 10:7-10

" A Yesu di pu pye sanha na: «Can can na, n’a dayi jo
yi mu, ne wu e yatoogbaha ki kunoo le. * Piimu beeri
p’a pa ne naha na ge, pee beeri ne nagaalaa ni pii p’a
dun sipyii na ge. Dubyaa pu ya ta so2 na pee jomd logo
we. ~ Ne wu ne kunoo le. Sipyaa sipya w’a jé lee kunoao
li ni ge, wee na ba sho. Wee na da jin, na foro nanine
na. Ne na da yalige be kaan wu mu. ” Nagaa ya ma
yafiin na, ni nagaara, ni gbuuro, ni kakara wuu na be
we. Ga ne kunni ya pa, konho sipyii di nii sicuumo
nijeme ta, p’i sii pu funyo nine wo ta.»




1. Jogd Yesu d’a she na wee wu ne yatoogbaha ki kupoo li we?

2. Yesu ya jo na sipyaa sipya w’'a jé lee kunoo li ni ge, na dii
weef2o di da bye we?

3. Leke wuu na Yesu d’a pa we?

Kunoo ne tajege: Yesu wu ne kunoo le, sipyaa sipya wu ne wu
ya jé lee kunoo li ni we, weefoo da ba sho we.

Yesu wu ne wu dubyaa pu kunoo, nagaa kakyeegene wa wu
dubya wa shishiin na we. Bani Yesu na ne Kunoo, lee ya li shee
na wee wu ji€ pu maravoo be.

Li ce na Yesu wu ne ma be maravoo keree beeri ni, na ne be nii
sicuumd kanvoo wee mu ninaa fara niga na.

Ta mu ya fyagi sipya wa na kelee yaaga ka na ya?

Ma bi ne Yesu wo dubya wa, li ce na Yesu ne ma maravoo,
na yafiin wa da ma ta we.

JNunpo feni kalaa - Yohana 10:10

Nagaa ya ma yafiin na, ni nagaara, ni gbuuro,
ni kakara wuu na be we. Ga ne kunni ya pa,
konho sipyii di nii sicuumo nijeme ta,
p’i sii pu funno nine wo ta.

1 Korente Sheen 10:1-7

' Na cebooloo, le I'a weée sefelee pu ta na pu yaha pu na
naari siwaga ki ni ge, yi funyo ganha bu wo lee na we.
nahana kK’a pu beeri mara, a pu beeri di ba suumo Ioho ki
kon neri. * Pu beeri p’a batize pahana ke, ni suumos Ioho ki
ni, na bye ni Kile tudunmos Musa ni karineege ki ni. ’ Kile
ya yalige kemu kan pu mu na yiri fugba wu ni ge, pu beeri
p’a kee li. " Kile ya Ioho kemu kan pu mu ge, pu beeri p’a
kee gba. Bani fefeere faaga k’a ki bi pinne ni pu ni, na loho
kaan pu mu. Kirisa wu bye kee faaga ke. * Ga le beeri
kadugo na, pu ninehemee kapyegee ya pa daan Kile mu
we, lee I'a pu pye p’a xu siwaga ki ni.

* Ayiwa, kii keree kii ya pye na she wée na, konho wee be
ganha bu da lakuuno yaha ki wu le koguuno ni ba pee ya
pye we. ' Pii wa bi yaperee kaan pu ni. Yi be ganha bu yiye
yaha yaperegaan ba pee ya pye we! L'a ka pee shizhaa na
Kile Kafila wu ni na: «Sipyii p’a tiin na li, na gba, lee
kadugo na, a p’i xho na sho to xonhors na na xhonhoni pu
yaperee nahagbaa na.»

1. Jogo wu d’a yalige ni Ioho kan wee sefelee pu mu siwaga
ki ni we?

2. Xuu weke ni pu logbaga ki d’a foro we?

3. Naha K’a sipyii ninehemee pye p’a xu siwaga ki ni we?

Na cebooloo, yee ya li ce na sipya funyo womo ya pen we. Lee li
wa kakuun2o noni be wee na. Izirayeli sheen fungo ya wo Kile
wo ceme pu beeri na ge, pu ninghemee ya kori siwaga ki ni.
Wee be funnp bu sii wo Kile wo taanneege ki na shennehemee
na ba gori wee be ni Shitaanni kene ni.

Sipya ma funno bu wo ma nohoshanma na, ma xogana na ba
golo.

Cebooloo wu la le wut da wlye funno tun Kile wo kagbohoo ki
na, w’a kiimu pye xo wit mu wl wo piifeere ti ni ge.

Leke li d’a yaa na pye mu be wo fundanga kaa we?

JNunpo feni kalaa - 1 Korente Sheen 10:14

Lee wuu na na taanniinee, yi sii yi toogd wolo
yaperegaanra ni feefee!

10

Macoo 7:15-20

* Piimu p’a puye faanna na Kile tudunmoo pee ne ge, y'a
yiye kaseri pee nal Pu ma ma yee mu ba dubyaa ne we, ga
p’i ne yacoyo. * Pu kapyegee ki na y’a da ba pu ce. Ta
erezen nile ya daa me xhuyo tige na? Kelee ta nitorono na
da xhutoonyo tige na? " Tige kemu ya no ge, yaseye
nizaaya kK'a byi; tikuupo be di yaseye niguuyo pyi.
" Tisaana da ga ja yaseye niguuyo pye we; tikuuno be di
wa da ga j4 yaseye nizaaya pye we. =~ Tige beeri ki ne ki ya
nagoo nizaamaa pyi-i ge, kee na ba gon, na ki wa na ni.
" Lee cegana li na yee da ba tudunma» kafingjuu pu ce pu
kapyegee ki na.

1. Sipyituuyo yeke na wee d’a yaa na wiiye kaseri we?

2. Tige kemu ki ne ki ya nagoo nizaamaa pyi-i ge, leke 1'i da ba
kee ta we?

3 Cegana leke na wee di da ba tudunmoo kafingjuu pu ce we?

Sipyii pii pu ma puye pye ba dubyaa ne we, ga p’i ne yacoyo.
Yesu ya jo na wee p’a wiye kaseri pee sipyii pu na. Tige ya jeni,
ki yaseye feni, sipyii di jeni pu kapyegee feni. Pu kapyegee feni
Yesu wo nagoo p’a jeni.

Wee bu da wee na ne Kirisa wuu can can na, konp sipyii na ba li
ce wee naarigana, ni wee jogana li feni.

Cegana leke na yee d’a ce we?

Nuypo feni kalaa - Macoo 7:15

Piimu p’a puye faanna na Kile tudunmoo pee ne
ge, y'a yiye kaseri pee nal Pu ma ma yee mu ba
dubyaa ne we, ga p’i ne yacoyo.

12

Yohana 6:35-40

” A Yesu di pu pye: «Yalige kemu k’a pii sicuumo pu kaan
ge, neye pyaa ki ne kee yalige ke. Sipya wemu bu ba ne
mu, xuugo da ga weefoo ta sanha bada we. Sipya wemu bu
da ne na, waga da ga weefo ta sanha bada we. * Ga ne yi
jo xo yee mu; yee d’a ne na be. Ali lee be na, yee di ya da
ne na we. ~ Ne To Kile ya piimu beeri kan ne mu ge, pee
beeri na ba ne mu. Sipyaa sipya bu ba ne mu, ne da ga
weefoo kori bada we. ™ Ne ta yiri fugba we ni na pa naye
pyaa nidaan tapyege ni we. Ga na tunvoo pidaan ne pa di
ba bye. ” Wemu w’a ne tun ge, wee pidaan wu wa me na,
sipyaa sipya w’a kan ne mu ge, na wee wa shishiin ganha
da biin we. Ne ba pee ne di yeege xu ni kono caxhogo be
na. " Ne To wu nidaan wu wa me na, sipyaa sipya w'a wu
Ja wu na na da wu na ge, wee di nii sicuumo nixhobaama
ta, bani ne na ba pee ne di yeege xu ni kono caxhogo.»

1. Yalige kemu k’a pnii sicuumd pu kaan ge, kee ne keke we?

2. Keree kiike kaa Yesu d’a jo na ma bu da wee na, na lee la da
ma ta-e we?

3.]J2g> wo nidaan Yesu d’a pa bye nine ki na we?

Yesu ni wu To Kile ne nigin. Yesu ya ta kaa la shishiin pye ni
lemu ya foro Kile ni we. Kile tudunmoo p’a nehe, ga Yesu wu ne
Kile Ja we, wemu w’a nii sicuumo nixhobaama kaan ge. Lee
wuu ha na cebooloo, n’a da yi jo yi mu, Kile koo wa nige ke
nine ke na lemu na ja sipya nuyo wolo ni Yesu koo be we. Wi la
le wliye ni wi da paari da sahani ni Yesu kafila wu ni. Lee bu
bye wli na ba panine ta niga na.

Yee do! Ta yee beeri ya pa Yesu mu? Wemu sanha ba wu mu
we, wufoo na ja li pye nipaa konho wu nii sicuumo nixhobaama
ta.

JNupyo feni kalaa - Yohana 6:35
A Yesu di pu pye: «Yalige kemu k’a nii sicuumo pu
kaan ge, neye pyaa ki ne kee yalige ke.

Sipya wemu bu ba ne mu,
xuugo da ga weefop,ta sanha bada we.»

Luka 2:1-7

" Wee tuun wu ni Orome saannaa Ogusiti bi tuduro kan
na fiiye yi sipyii pu beeri meye yi ka. * Pee kama pu
nizhiime ya Kirinusi ta wu pne Siiri fiige ki gbafeneeri.
" A sipyii pu beeri di gari pu kulogoo ni, konhs pu meye di
she ga wa.

" A Yusufu be di foro Nazareti ni, lee ne Galile fiige ki
kulo la. Na gari Betilehemu kulo li ni Zhude fiige ki ni, lee
ne saannaa Dawuda wo kulo le. Bani Dawuda shi shen wu
ne wii. © A wu gari wa, konho wu ni wu curo Mariyama
meye di she ga. Mariyama laa wo wu bye. * Na pu yaha
Betilehemu ni, a Mariyama tigiduun di na. © A wu wu
funazhiire se, na faya migile pya wu na, na wu sinnine
shongo logbakoro ni, bani pu ya xuu ta nabuun tatigine
puga ki ni we.

1. Jogo wu bye Orome sheen wo saan we Yesu seduun wu
ni we?

2. Naha Yusufu ni Mariyama d’a kari di zhe bye Betilehemu
ni we?

3. Mariyama ya tigi ge, na pya wu keme kemegana leke na we?

Yesu Kirisa wemu wu ne kono beeri wo nungo wolovod wu ge,
wee ya se kanhama ni, konho wu ba kono sipyii kalaa p’i puye
tirige. Bani wee ya fugba naafuugbo we, ni fugba wu wo fereme
pu yaha wa, na ba kanhama punp ciri nine ke na.

Ta kanhama na ja mu naha kon Kile koo li na ya? Yesu ya
kanhama tuugo beeri soro, konho wu mu puno wolo. Mu ya da
li na na Yesu na ja mu sho ma wo kanhama pu na ya?

JNupyo feni kalaa - 2 Korente Sheen 8:9

Bani wi Kaf2o Yesu Kirisa ya wu wo niime wu she
shegana lemu na ge, yi beeri wa lee ce. Wee bye yara
20, a wu wuye pye la baa foo yee wuu na, konho yee

di bye yara fee wu wo la baa feere ti baraga ni.

Efese Sheen 6:11-17

" Yi Kile wo kashen yagboyo yi beeri le yiye na, konho y’i
j4 yere Shitaanni wo shizhiinme pu beeri sige. * Bani wee
ni piimu pu wa kashen ki ni ge, pee ne Adama nagoo we.
Ga nunpofee pu ne pii, ni fanhafee, ni piimu pu ne ke kono
mbuge wogo ke nuyo ni ge, ni jinaa piimu pu ne fugba wu
ni ge. ~ Lee wuu na yi Kile wo kashen yagboyo yi beeri Io,
konho caguunp ki ba no y’i ja kashen ki ymo fo yi se ta, yi
lowagaa wuu di ja yere.

" Yi yere, y'i can pye yi yapoya! Yi tiime pye yi kashen
fadeye! ” Yi yere y’i la le yi da Kile wo Jozaama pu yu, pee
pemu pu ne panige jomo pu ge. Pee ya sipya fungongo
tepee wu tooyo tasinne ni ba tanhaya nijeye foo ne we.
*“ N'a daa we, wee wu ne nmasigine ke. Wee di bye yi mu
tuun beeri ni, konho yi da Shitaanni wo na ymaya yi beeri
furi. ” Yi puwuuro ti wo toaros pudono ki be Io to, y'i Kile
Munaa li wo ymopara li I, lee ne Kile Kafila we.

17



1. Yagboyo yeke wee d’a yaa na le wliye na we?

2. JNaha na wee d’a yaa na Kile wo kashen yagboyo yi beeri le
wlye na we?

3. Leke li ne Kile Munaa li wo ymopara li we?

Kile ya wee n’a daa fee kaala, konho wt gbegele ma li kanuno
pye wee nii wa wut yotunnii wu ni we. Na fara lee na, wu ne be
sipyiyawyii we.

Lee beeri wuu na wee ya yaa na gbegele, konho wu ganha bu

ba wu fo we. Kashen yagbono kemu wee ya yaa na 1o ge, kee ne
Kile Kafila we. Yee ya Kile Kafila wu kayoo ce yogo tuun ni ya?

Nunp feni kalaa - Efese Sheen 6:11

Yi Kile wo kashen yagboyo yi beeri le yiye na,
konho y’i ja yere Shitaanni wo shizhiinme pu
beeri sige.

18

- Kalaatoogo 27 -

Luka 9:57-62

” Na pu yaha koo na pu na gaani, a n4 wa di Yesu pye:
«Wu Kafoo, xuu beeri ni m’a se ge, ne na daha ma feni.»
* A Yesu di wu pye: «Sige puun wa ni wejeye ni, fugba
shazheere di ne ni shiire ni. Ga tashong> wa Sipya Ja wu
mu kemu ne wuye pyaa wogo we.»

” A Yesu be di wa pye: «Taha na feni!» Ga, a wee nd wu
wu pye: «Kafoo, na yaha di ba fenhe na to wu le.» “ A Yesu
di wu jo sho na: «Xuu pu yaha sipyixuyo ye mu yee di da
pee leni, mu kunni wu she Kile wo saanra te yere pyi.»

" A na watii be di jo sanha na: «Kaf>s, ne na daha ma
feni, ga ma di soo di fenhe zhe na puga sheen funno to.»
“ A Yesu di wu o sho na: «Sipyaa sipya w'a niiye tuugo
coni, na gari na wii kadugo yiri ge, wee ya yaa ni Kile wo

saanra te ni we.» Lo



1. Tashongo kemu ki ne Sipya Ja wuye pyaa wogo ge,
mii ki wa we?

2. Yeke Yesu d’a jo ni nd wu ni wu to wu le wu na we?

3. naha woyo Yesu d’a jo niiye tuugo covod wu shizhaa na we?

Na Yesu yaha nine ki na, wu bi sipyii nineghemee yiri na luu na
deri wuye feni. Ga li ya fanha we, bani wu bi pu pyi na pu wee
yaha yapmuyo yi beeri naha na. Wee ya li ce na Yesu bu ma
pye na ma ma to wu yaha ma ba daha wee feni, I'a waha, ga wu
ya ta ma pye na ma ganha ba ma sefee pele-€ de! Ga na ma wee
yaha pu paha na.

Keree kii wa yee wo niifeere ti funno ni ki na yee naha kon
Yesu wo labye wu na ya?

JNupo feni kalaa - Luka 9:62

A Yesu di wu j1o sho na: «Sipyaa sipya w’a niiye
tuugo coni, na gari na wii kadugo yiri ge,
wee ya yaa ni Kile wo saanra te ni we.»

20

Yohana 13:3-5, 12-17

" Yesu bi li ce be na Kile ya sefeere ti beeri kan wee mu. Wu bi li
ce na Kile ni wee ya foro, wee di wa da ba guri gari be Kile mu.
* Ayiwa, a Yesu di yiri yalige ki nuns ni na wu fadegboho wolo
yaha, na fana ka lo na kee taga wuye po nine ke ni.
" Lee kadugo na a wu Ioho le yaaga ka ni, na ganha na wu
kalaapiire ti tooyo jii nigin nigin na; fana ke w’a taga wuye po
ge, na kee taga na yi turi.

“Ba Yesu ya pu tooy2 yi je xo we, na wu fadegboho ki 1o le, na
she diin wu tateenge ni. A wu wu kalaapiire ti pye: «Kaa le ne
pye me yee na ge, yee ya li kori ce ya? * Yee wa ne pyi: (Wil
Karamogd» kelee (Wl Kaf2.> L'a saha, bani wee ne ne.  Ayiwa,
ne wemu wu ne yee Karamogo ni yee Kafoo ge, ne bi yee tooyo
je, wee tuun wu ni yee be ya yaa na yiye tooyo jii lee jegana li
na. Nt le pye na she yee na. Ne li pye pyegana lemu na ge, yi
be di da li pyi yiye na lee pyegana li na. * Can can na, n’a da yi
jo yi mu, kapyebye ya pele wu punofao na we; tudunmo be di
ya pele wu tunvoo na we.  Yi wa li paha ce nime, yi ba li pyi,
yi na ba bye duba nagoo.

1. Yesu wo se wu nupo kana li ne leke we?

2. Naha Yesu d’a pye wu kalaapiire ti na we?

3. Yeke Yesu d’a jo wu kalaapiire ti mu we?

Na maye tirige ni taanra kalaa Yesu ya kan wu kalaapiire ti mu
pu tooy2 yi je wu funno ni. Yesu wemu wu ne sefeere ti beeri
Kaf2o ge, a wee di so2 na le pye pu mu. Kile Kafila w’a yi jo na
sipya wemu bu wuye tirige, na Kile na weefoo durogo. Ga
wemu bu wuye durogo Kile na weef2o tirige.

Yee beeri ni jogdo w’a wuye wii na wee w’a poro pu samaa na
we?

Yee wa bu bye pasiteeri kelee egilizi nohole, ta wufoo na zoo
w’a kapyenee pyi wu kalaapiire ti mu ya?

Nuypo feni kalaa - Filipe Sheen 2:3
Yi ganha ba kaa la shishiin pyi ni nepeen ni,
kelee yafogoyo we. Ga y’a yiye tirige,
yi da sipyii pu samaa porono yiye na.

22



X LTSI 1 =X\

Luka 3:7-9

" Sipyii pii pu bi ma na batizeni Yohana mu ge, wu bi
yi yu pee mu na: «Yee maton nagoo piiri, jogo w’a yee
kaala na yee pu paa Kile wo loyire nibana le paha na
we? * Kapyegee kiimu k’a li shee na y’a daajene jo yi
jurumu wu na ge, y’a kee pyi. Yi ganha ba yu yiye
funyo ni na Ibirayima wu ne yee to we. Bani n’a da yi
jo yi mu, Kile na ja ye faakageeye ye neri na pye
Ibirayima nagoo. ~ Ali nime, kacerege k’a 1o na xo, di
da tiye yi niye yi cere. Tige beeri ki ne ki ya nagoo
nizaamaa pyi-i ge, kee na ba gon, na ki wéd na ni.»

1. Sipyii piimu pu bi ma na batizeni ge, yeke Yohana bi yu ni
pu ni we?

2. Kile na ja naha neri na pye Ibirayima nagoo we?

3. Leke kaa na kacerege ki d’a 1o we?

N’a daa ni kapyegee nizaanaa beeri k’a se shiizhan. Wi ganha
bu wu tadana pye wi to, kelee wii nu, kelee wti kabyaa we. Ga
w’a naari w’a sahani ni Kile Kafila wu ni.

Nagoo baa tige wa naha wee te ni ya?

Nuypo feni kalaa - Luka 3:8

Kapyegee kiimu k’a li shee na y’a daajene jo
yi jurumu wu na ge, y’a kee pyi.

Yakuba 3:5-10

* Mu sipya nile be wa. Ceepuuro ti yafenhefenhene li pe I'i,
ga na liye pele, na kafilagbo yu. Ta na nifenhefenhene be

I’a sipono sorogo we? ‘ nile ne ba na ne we. Xuu wa wu ne
wii wee ceepuuro ti ni wemu beeri wu ne baha, na wee
ceepuuro ti beeri norogo ge. Li ne ba Jahaneme na ne we, li
na ja wl niifeere ti keree beeri sorogo. " Nana yaaya fara
shazheere na, ni nine yakokaara, na fara suumo Ioho
yapmuyo na, sipya na ja ke ka beeri tuugo nege na ki kuu;
lee shiin wu d’a pye be. " Ga sipya wa shishiin da ga ja nile
kuu we. Yakuuno ki ne kii sipya da ga ja kemu kuu di bye
wu nidaan we. Li beeri I'a ni soonros na temu t’a sipya gbuu
ge. " nile wee ya daga na wi Kafoo To Kile pele, na lee
ninuno taga na sipyii be lani, na ta Kile d’a sipya yaa wuye
jaa ni. ” Kile mason> ya foro no kemu ni ge, kee no ke
ninun> di da sipyii be lani! Na cebooloo yi ganha bu sao
lee I'a byi we.

1. Yaaga keke tuugo ni Yakuba d’a pile taanna we?

2. Jogo wu da ja nile kuu we?

3. Keree shuun weke wee di byi ni nile nigin wu ni we?

Can can na nile ne yakuunp, bani I'a sipyii waagi na leri puye
na, na kponhoo, ni kulogoo, ni fiiye jii. Lee wuu na n’a daa fao
ya yaa na wuye kaseri, wu ba da kafila 1o tuun tuun. N'a da yi jo
yi mu, kafila ya no, ga wu d’a kolo be. Kono ya yere kafila
baraga ni, ga ki na ja ja be kafila baraga ni. Jogo w’a jani wu nile
na yee ni we?

Nunp feni kalaa - Efese Sheen 4:29

Joguumb pa shishiin ganha ba foro yi noyo ni we,
fo jomo nizaama, pemu na ja la fara sipyii piitiilee
wo baraga na, na saha ni pu mago ni,
na samohoro leni pu logovee ni ge.

Macoo 26:69-75

” Ayiwa, lee bi Pyeeri nideenge ta kpeenge ki na kaana ki
ni, a kapyebyezho wa di fulo wu na, na wu pye: «Go mu be
wu bye ni Galile sheen Yesu ni.» ” Ga, a Pyeeri di foro wu
kaa taan sipyii pu beeri nii na. A wu jo: «Ne ce yeke mu wa
yuwe.»  Lee kadugo na a Pyeeri di gari kaana ki tajege ki
yiri. A kapyebyezho wa be di wu na wa, na wee xuu wu wo
sipyii pu pye: «We nd we be wu bye ni Nazareti sheen
Yesu ni.» A Pyeeri di foro wu kaa taan sanha, na gaa. A
wu jo: «Ne we n4 we ce we.»  Ba jeri ya pye we, piimu pu
bi yere wa ge, a pee di fulo Pyeeri na, na wu pye:
«Nakaara baa mu be wu wa pu ni. Bani mu jogana li be I'a
mu tayirige shee.» " Ga, a Pyeeri di gaa, na wuye lani. A
wu jo: «Ne wee na wu ce we.» Taapile ni a xhupoo di mee
su. ~ Ayiwa, a Pyeeri funno di do ni Yesu jom> pu ni na:
«Yani xhupoo wu pa mee su ge, mu na ba foro ne kaa taan
toonii taanri na mu ya ne ce we.» A Pyeeri di foro kari
kpeenge ki na, na she mee su fo xuuni.

1. Toonii juu Pyeeri d’a foro Yesu kaa taan we?

2. Kaa leke li d’a Pyeeri funnp tirige Yesu kafila wu na we?

3. J1aha na Pyeeri d’a foro Yesu kaa taan we?

Ba p’a Yesu co we, na gari ni wu ni saraya pahashoonrivee pu
naha taan, na she wu jaagi pye xu. Lee bi Pyeeri ta kpeenge ki
na, a wu fya, na foro Yesu kaa taan fo toopii taanri.

Ta le kaa le la tuugo ya mu be ta pa fo na mu be pye m’a foro
Yesu kaa taan ya? Ma napiinee wo lawuu laa fanha wo nii
fyaara?

Nime m’a Yesu koo naari na nogi, bani waha wa ma na ninaa
we, ga caguuyd ba no do? Ma na tayerege 1o ya, kelee ta ma da
voro wu kaa taan ma na jo Pyeeri?

JNupo feni kalaa - Orome Sheen 1:16

Jozaama pu jo ne ne mu shiige bada we, bani Kile wo
sefeere ti pe tii, temu ya nuwuuro kaan
n’a daa fee pu beeri mu ge.

Heburuu 13:5-8

" Yi ganha bu da yiye yaha wari la fee we, ga lemu li wa
yi keye ni ge, lee li yi yaa, bani Kile ye pyaa ya jo:
«Ne na na funn yaha
nidogo mu na tuun beeri ni,
n’a da ga ma yaha
ma ye nigin tuun wa shishiin ni we.»

“Lee wuu na wee ya lowaa ta na yu:
«Kafaa ne ne Tegevao,
ne da vya yafiin be na we!
Naha sipyiyawyii di da jd bye ne na we?»

"Yi wo pahagbaa fee piimu p’a Kile jomo pu jo yi mu ge,
yi yi funyo yaha nidoyo pee na! Yi yi funys yaha nidoyo
pee naarigana li na, pee wo n’a daa wu wo nara I'a pa xho
xagana lemu na ge, y'i bye pee taannivee! * Yesu Kirisa ya
neri we. Ba w’a bye tanaa we, mu wu ne nipaa, mu wu wa
da gori yaha be fo gbee.

1. NNaha woyo Kile d’a jo wee shizhaa na konho wee ganha
ba fyagi-i we?

2. Yeke Kile d’a jo wee mu wit wo nahagbaa fee pu shizhaa
na we?

3. Yeke we xuu we d’a jo Yesu shizhaa na we?

Na cebooloo, kabyaa ya zhaa shagana beeri na ninaa. Pii ya
sipyii gbuu, pii di nagaara pyi. Kakuuyoo tuuyo beeri y’a byi
kabyaa ki feni. Ga wee ya yaa na li ce na Kile ya yu ni wee ni na
wee pu wu funno yaha nidogo wee na. Na fara lee na, Yesu ne
geenmori na neri we. Cogo nigin na wu ne tanaa, ninaa fo gbee.

Ta mu ya giin na Kile funno ya wo mu wo conromo keree kii
na?

Nuypo feni kalaa - Heburuu 13:8

Yesu Kirisa ya neri we.
Ba w’a bye tanaa we,
mu wu e ninaa,
mu wu wa da gori yaha be fo gbee.

Marika 7:32-37

” A sipyii pii di ba Yesu mu ni bobo wa ni, na wu neeri
na wu wu kene taha wee na. ” Wee tuun wu ni a Yesu di
laha sipyii pu taan ni wee nd wu ye ni, na she wu kabehee
le wee nd wu niwegee ni, na noloho tugi, na gbon wu pile
na. " Lee kadugo na a Yesu di paha ke yirige le fugba we
ni, na nmogana yeege, na wee na wu pye: «Efatal» (Lee
kori ne «1o mugi!») ” Taapile ni a nd wu niwegee k’i mugi,
a nile I'i laha. A wu ganha na diini na yu.

* A Yesu di yi jo waha pu beeri mu na pu ganha yee jo
wa shishiin be mu we. Ga ba w’a yi yu na wari pu mu we, a
p’i ganha na la faraa yi jaaga wu na. ~ A I'i bye kakanhana
sipyii pu mu xuuni, a p’i ganha na yu na: «Can na wu
kapyegee ki beeri k'a no xuuni. Wa boboo be pyi pu na
nuri, na yu.»

31



1. Yama oo weke tuugo Yesu d’a cuuno we?

2. Yeke Yesu d’a jo waha sipyiire ti mu we?

3. Yeke sipyiire ti d’a jo Yesu shizhaa na we?

N’a daa f2o wo labye wu beeri funno ni, w’a yaa na Kafao pele,
wu ganha ba wuye pele we. Bani Yesu gbooro ni wee ya kee
kanhanaa kii beeri pyi. Fundanga oo ya nuri we, lee I'a Yesu
pye wu ya ja sipyiire ti naha kon yi jo na we. Kile ya saama
pemu pyi wee mu ge, ta wee be ya gbegele xo di da pee saama
pu yu lee jogana li na ya? Yesu ya wee nuno wolo wuugana
lemu na ge, wui lee jo konho sipyiire ti beeri di li ce.

JNupyo feni kalaa - Marika 7:37b

Can na wu kapyegee ki beeri k’a no xuuni.
W’a boboo be pyi pu na nuri, na yu.

Luka 7:36-39, 44-47

“ Cana ka, Farizhen wa ya pa Yesu neeri na wu she li wu yiri.
A Yesu di gari wee puga. A p'i ba no kon na li. ” Lee di dodasho
wa ta lee kulo li ni. Ba w’a yi logo tuun wemu ni na Yesu ya li
wee nd wu puga we, a wu gari wa ni lasikoli gboro la ni. ” A wu
mesuwo di ba doro Yesu kadugo yiri, na she yere na saha ni
wu t2oy2 ye ni, na Yesu tooyo yi fyenmi ni nesinme ni, na wu
nuzhiire taga pee jogo, na ganha na wu tooyo yi taala taala ni
taanneege ni, na lasikoli wu wo yi na.

” Farizhen we w’a bi Yesu yiri yalige ki na ge, ba wee ya lee
na we na jo wuye funno ni na: «We nd we da bi bye Kile
tudunmo, we cee we w’a kpon wu na ge, wu bi da li ce na
dodasho wu ne wii.»

" Lee kadugo na a Yesu di nmahana peri cee wu shizhaa na
Simo pye: «M’a we cee we naa ge? Ne jé mu puga, mu ya tooyd
je Ioho kan ne mu we, ga we ya ne tooyo fyenmi ni pesinme ni,
na pee jogd ni wu nuzhiire ni. © Mu ya ta ne shaari ni
taanneege ni ba 'a tee na byi ni posoonra ni we. Ga ne di jé
naha ge, taanneege ni we cee we ya ne co, bani ne di jé ge, wu
Ne na ne tooyo taala taala. * Mu ya ta sinme wo ne puns ni we,
ga wee ya peewa lasikoli wo ne tooyo na. ” Lee nan’a da yi jo yi
mu, we cee we taanneege nigboho k’a li shee na wu jurumu wu
ni wu nehe beeri ya yafa wu mu. Ga yafa bu bye wu ya pye
sipya wemu mu jurumu nipngheme nuno taan we, weefoo

taanneege na jere.»

1. Leke dodosho wu d’a pye Yesu na we?

2. Ba Farizhen w’a lee na we, na jo dii we?

3. Yeke Yesu d’a jo cee wu mu we?

Ninaa egilizi ya n’a daa fee ninehemee yaha kadugo na pu ne
jurumupyii. Ga wee ya yaa na li ce na Kile wa li feni kakuubye
wu foro wu kakuunoo ni. Ga Kile ya wu kori na waa we, bani
jurumupyii wuu na Yesu ya pa. Wi la le wiye ni wu
jurumupyii pu tege konho p’i Kile wo taanpeege ki ce ni wu
niime wu ni. P’i foro jurumu wu ni, pu da paari p’a sahani ni
Kile wo saliya wu ni.

Jogo wu wa yee ni jurumu baa we?

JNunyo feni kalaa - Kolose Sheen 1:14

Wee Ja we fanha ni Kile ya wee nuyo wolo,
na wee jurumu wu yafa wee mu.

Yohana 7:2, 11-17
" Kalene la bye Yawutuu pu mu, li bu no p’a gbalaa yaa.

" Lee bi Yawutuu punofee pu ta pu na Yesu shaa kalene
li sipyii pu te ni, na ganha na puye yegee na: «Mii wu wa
we?»  Pii bi joneheme peele na yu sipyiire ti ni Yesu
shizhaa na. A pii di jo: «Sipyisaama wu wa we na we.» Pii
be di yu: «Kafineye de! Sipyii we ya biinge.» = P’a bi pee
jomd pe beeri peele na yu, bani pu bi fyagi Yawutuu
nupofee pu na.

" Ba kalene I'a pa no li nine ni tuun wemu ni we, a Yesu
di she jé Kile-peene pugboho ki kaapa ki ni, na ganha na
sipyiire ti kalaa. * A wu kalaa wu Yawutuu pu naha wo, a
p’i jo: «Mii we na we d’a pe ceme pe beeri ta, na ta wi ya
kalaa pye-e we?» * A Yesu di pu jno sho na: «Kalaa wemu
ne gaan ge, wee ya ta foro neye pyaa ni we, ga ne tunvoo
Kile ni wa foro. © Wemu bi giin wu da Kile pidaan pyi,
weef22 na ba li cg, ne kalaa wu bi foro Kile ni, kelee wu bi

foro ne ni.

1. Leke Yawutuu pu bi ma byi pu kalene li tuun wu ni we?

2. Leke Yesu d’a pye Kile-peene pugboho ki ni we?

3. Jogo ni Yesu wo kalaa wu d’a foro we?

Na cebooloo, Kile nidaan pyevoo ya kanha kono na. Yesu ya
sipya nigin be gbo we, wu ya wa shehele we. Ga y’a li naa tuun
beeri ni pu bi wu shaa konho p’i kakuuno pye wu na. Ke kono
ke ya ta s22 can na we. Lee wuu na, ma bu jo can feni ma e, fo
ma bu s22 ke kono ke wo kanhama pu na.

Dii wee di da ja Kile nidaan pye we? Fo wee bu danha Yesu feni,
bani wee wu ne can we.

Leke feni mu di wa we?

JNunypo feni kalaa - Yohana 14:6

A Yesu di wu pye: «Ne wu ne koo le, ni can we, ni nii
sicuumbo f20 we. Sipyaa sipya wu ne wu ya toro ne
yiri we ge, weefao da no To Kile na we.»

Heburuu 12:14-17

" Y’a nanine shaa ki bye yi ni sipyii pu beeri te ni. Yi
yi torogana li yaha I'i bye feefee, ni lee be we, wa
shishiin nii da ga daha Kaf>o na we. * Y’a yiye kaseri,
konho wa shishiin ganha da wuye toog> wolo Kile wo
niime wu ni we. Wa shishiin ganha bu da zoo wu pye
ni funguuyo ni, ki wu tehene ta, k'i shenpehemee zoloo
kyeegi we. * Y'a yiye kaseri wa shishiin ganha da bye
yi ni dodo, kelee Kile nii fyaara baa oo ba Ezawu bye
we. Bani cen taa lemu li bi yaa na no wu na wu lege ki
wuu na ge, w'a lee faa yalige golere nigin ye na. ” Y'a
li ce lee beeri kadugo na, tuun wemu ni wu bi giin wu
duba wu ta ge, wu ya ja we. Ali na ta wu nesinme wo
bi wu shaa be, ga, a p’i zhe wu ni, bani wu ya weri
daburaje jo we.

1.Nagana leke na wee di da Kafoo ta di pa we?

2. Yaaga keke na Ezawu d’a wu wo cen wu faa we?

3. Keree kiike na wee d’a yaa na wuye kaseri verisee
ke ni gbaara wu ni we?

Sipyii piimu pu wa ni ke kono ke wo xuugo ki ni ge, pee na ba
mehee suu niga na Kile wo nanine ki kaa na, bani pee ya tin
kono na. Lee tuugo Ezawu be ya pye wee wemu w’a pye lozo
ge, Yakuba wo nmami pii wu bye wii. Pu to wu bye Ishaka.
Ezawu bi Kile wo keree ki ta kagboo we.

Yee do, na cebooloo, kono la k’a yee kilee laa Kile la k’'a yee
kilee?

JNupo feni kalaa - Heburuu 12:14

Y’a nanine shaa k’i bye yi ni sipyii pu beeri te ni.
Yi yi torogana li yaha I'i bye feefee, ni lee be we,
wa shishiin nii da ga daha Kafoo na we.

Yohana 15:1-2, 5-8

' Ayiwa Yesu ya jo na: «Ne g erezen tige can can wogo, ne
To Kile di ne ki faapyevoo. * Gene beeri k’a foro ne na, K'i
ya nagoo pyi we, wu na kee kon. Ga gene beeri k’a foro ne
na na nagoo pyi ge, wu na ba kee yiile, konho ki da nagoo
ninehemee pyi na toro taashiine li taan.

" «Ne wu ne erezen tige ke, yee di pe geye ye. Sipya wemu
w’a kori yaha ne wo karineege ki ni, a ne be di gori yaha
karineege ni ni wufoo ni ge, weefoo wu da ja nagoo
ninehemee pye. Bani ne bye ne ne ni yee ni we, yee da ja
yafiin be pye Kile mu we. * Sipya wemu bu bye wu ya 22
na gori yaha ne wo karineege ki ni we, wee na ba wa
kpeenge na. Wu na ba bye ba erezen gene ne we, p’a kemu
kon na laha tige ki na ge, k’'a waha. Yee gewaya yi na ba
binne na yi le na ni, y’a sogi. * Yi bu gori yaha ne wo
karineege ki ni, a ne jomo be di gori yaha yi funy> ni,
yaaga beeri kaa li ne yi na ge, yi ki neeri, kee na gan yi mu.
" Yee bu nagoo ninehemee pye, lee I'a li shee na yee ne ne
wo kalaapiire, lee shiin I'i wa Kile mege pele.

1. Yesu ya jo na naha wee di ne we?

2. Leke wee d’a yaa na byi konho wti kaa di da dan Kile ni we?

3. Jogo ni jogd wu ne geye yi we?

Sipyii ninghemee ya labye nigbo pye Kile mu ma li ta pu ya kori
Kile wo karineege ki ni we. Pee sipyii p’a wee labye wu beeri
pye konho p’i puye pele.

Na cebooloo, witi kori yaha Yesu na, lee ya poro wit mu na toro
na labye pyi wu mu na. Na Kile Kafila kalaa cana beeri, na Kile
neeri cana beeri, na ma kene yapmuyo kaan Kile wo labye wu
na, lee I'a dan Kile ni. Ma bu jo m’a ma sho kelee ma nagoo
nidaan pye, fo ma bu s22 na yu ni pu ni na nuri be pu no na.

Ta mu ya yu ni Yesu ni capa beeri? Ta mu ya wu mujuu nuri
cana beeri?

La le maye ni, ma da yu ni wu ni cana beeri, ma da wu mujuu li
be nuri.

Nuypo feni kalaa - Yohana 15:5

Yesu ya jo: « Ne wu ne erezen tige ke, yee di ne geye
ye. Sipya wemu w’a kori yaha ne wo karineege ki ni,
a ne be di gori yaha karineege ni ni wufao ni ge,
weef20 wu da ja nagoo ninchemee pye. »

Macoo 13:31-32

" Lee kadugo na a Yesu di talene la be jo pu mu
sanha na: «Fugba saanra t’a foro mutaridi pile
feni. A n4 wa di li Io nugi wu tege ni. * L'a cére foro
yashi wu sama beeri taan, ga li bu fin tuun wemu
ni, 'a bele na toro naxhoo wu tiye yi saya beeri
taan. L'a neri tige fo shazheere na ti shiire teri ki
geye na.»

41



1. Yaaga keke tuugo ni Yesu d’a fugba saanra ti taanna we?

2. Mutaridi pile di ne dii we?

3. Mutaridi pile bu nugi, na fin, I'a bye dii we?

Yesu ya ye jo konho wu kalaapiire ti logoo waha labye wu na.
Egilizi be ya no kon ni sipyii nifenhefenhenee ni. Ga w’a she
naha na, na ba bele fo na no kulogoo kiitiigee be na, ni shi watii
be. L’a sanha yee kaboo xo we, wee seewad wo filye yi n’a daa
fee pu bi nehe we. Ga ninaa wee ya nehe na toro seefyenmee pii
be wo fiiye ya wo n’a daa fee na.

Egilizi weke ni ma wa ge, ma bi giin na wu ya se naha na we.
Ma bu wu taanna ni wu jo konduun wu ni, ma na li ta na la ya
fara wu na.

JNunpo feni kalaa - Macoo 6:10

Ma saanra ti pa.
Ma nidaan w’a byi pine ke na,

Ma na jo ba w’a byi pyegana lemu na
fugba we ni we.

- Kalaatoogo 38 -

Macoo 7:24-27

" «Lee wuu na, sipyaa sipya w’a ne jomos pu nuri, na
pu koo naari ge, weefao ya foro nd fungongo foo wa
feni, wemu ya wu puga yerene faaya nuno ni ge.
® A zangboho di ba ni kafeegboho ni, a gbalaa p’i ni fo
na golo wo. Ga lee la shishiin ya ja ke puga ke shan
we, bani faaya na ki noho ya tene. “ Ga sipyaa sipya ba
ne jomd pu nuri, wufoo di ya pu koo naari we, weefoo
ya foro fungongo baa foo wa feni, wemu ya wu wo
puga yerene gbazhenhe nuno ni ge. ” A zangboho di ba
ni kafeegboho ni. A gbalaa p’i ni fo na golo wo. A kee
puga k’i gurulo. A ki togana di golo.»

1. NNaha k’a fungongo f2o wu wo puga ki pye ki ya ta to-e we?

2. A fungongo baa 0 wu wo puga k’i bye dii we?

3. Jogd wu ne fungongd 50 wu we?

Sipyii ninehemee ya Kile Kafila wu ce na galaa ninaa, n’a daa
fee pu be d’a pehe. Ga ma bu li kaseri, m’a li ta na egilizi ya se
naha na we. Bani sipyii pu ya Kile Kafila wu koo naari we.

Wee ya Kile neeri tuun beeri ni ya?
Wee ya Kile Kafila wu kalaa tuun beeri ni ya?
Wee ya wl nohopiire kalaa na saha ni Kile Kafila wu ni ya?

Na Kile Kafila wu koo naari, lee I'a da wti pye wti she naha na
Kile keree ni, na la fara wii Kile macene ki be na.

JNupo feni kalaa - Macoo 7:24

Sipyaa sipya w’a ne jomd pu nuri, na pu koo naari
ge, weefad ya foro na fungongo foo wa feni, wemu
ya wu puga yerene faaya nuyo ni ge.

Macoo 5:43-48

" «Yee ya tee yi logo na I'a she na: <Ma pii wu taan ma
mu,> m’a ma pen ko. * Ga ne kunni w’a da yi jo yi mu, yi
peen pu taan yi mu! Piimu p’a taha yaha yi na na gana ge,
y’a Kile peeri pee mu. ” Yi To Kile we wu wa fugba we ni
ge, konho yi ba bye wee wo nagoo. Bani wee ya wu wo
capa ki yeege sipyikuupo ni sipyisaama beeri mu. W’a
zanha shaan sipyitiime ni sipyitiibaaga beeri mu. * Yee ya
taan sipyii piimu mu ge, yee bu daan ni pee ye ni, kuduun
weke y’i da da lee ni we? Ali ta lee ninuno be fanhafee
wari shovee pu be wa byi we? ” Yee ba yi cebooloo pu ye
nigin shaari, kagboo li wa lere ya? Ta lee ninuno be Kile
cebaalaa pu be wa byi we? * Yee kunni pu pye sipyii piimu
1o ya fa ge, ma na jo ba yi fugba To Kile wu jo ya fa
fagana lemu na we.»

1. Naha Yesu ya yu wee mu wii peen shizhaa na we?

2. Jogo ni jogo mu Kile di wu zanha ki shaan we?

3. Kaa leke Kile cebaalaa pu be di wa byi we?

Cebooloo, yi li ce na sipyii wo fungongo ni Kile wogo ne nigin
we, bani ma bu ke kono ke jate, m’a ki ta kanna foolene ni
footono kono ki ne kii. Ma bu bye labaa 2o, ma da nanii ta we,
bani mu wa da yaaga ta di wa kan we. Lee na Kile Kafila w’a yi
yu na wu sipyii pu beeri co cogana nigin na, w’a pen piimu mu
ge, wu da kacepee pyi pee be mu.

Can wu ne wii, sipyii piimu p’a kacenee pyi wee mu ge, w’a ki
tuugo pyi pu be mu, wit da se paha na wt da kee tuugo pyi wu
peen pu be mu. Lee bu bye, wii na da Kile wo Kafila wu koro
Jnaari.

JNupo feni kalaa - Macoo 5:44
Ga ne kunni w’a da yi jo yi mu, yi peen pu taan yi
mu! Piimu p’a taha yaha yi na na gana ge,
y’a Kile peeri pee mu.

Macoo 24:37-44

" Ba Nuxhun wo cana nii li keree k’a pye we, mu Sipya Ja
wu be cabana k’a da ba bye. * Na logboho ki ta ki sanha ba
we, sipyii pu bi li, na gbuu, na cée leneg, na pu nagoo kaan
gbaya ni, fo na she no cana kemu Nuxhun ya jé koogboho
ki ni ge. ” Pu ya puye kaala kaa la shishiin be na we, fo na
she logboho ki pye k’a pa, na pu beeri nuyo tugo. Mu I'a da
ba bye Sipya Ja wu be cabana. * Wee tuun wu ni namaa
shuun na ba bye pu kereye ni, p’a nigin wa lo, na wa yaha
wa. " Cée shuun na ba tira tiree, wa na ba I> na wa yaha. ”
Lee wuu na yi kori yaha nii na bani capa kemu Kafoo w’a
ma ge, yi wa kee ce we. " Yi li ce na puga 55 da ba li ce na
we tuun we ni nagaa da ba ba nibiige ni, wu bi da gori
yaha nii na. Wu da ga gbara nagaa wu jé wu puga we. "
Lee wuu na yi be pu gbegele yaha, bani yee ya Sipya Ja wu
soni tuun wemu ni we, wee tuun weye pyaa ni wu da ba.

1. Dii Sipya Ja wu be wo capa nii li da ba bye we?

2. Ceée shuun na ba bye tira nuno ni na diree, paha ma bye we?

3. J1aha na wee d’a yaa na kori yaha nii na we?

Yesu ya yi jo na wee na ba guri ba. Lee wuu na wee n’a daa fee
ya yaa na gbegele na wu sigee, ba sipya ma gori yaha nii na na
xuu wa kaseri konho nagaa ganha bu ba wu fo we. Wee be ya
yaa na gbegele lee gbegelegana li na na Yesu sigee.

Wee bu da Yesu na wee ya yaa na fiinne be li na nakaara baa na
wu na ba wee 1o wu cabana ke.

Fyaara ta shishiin be ya yaa na ta be wee zoloo pu na we. Piimu
pu ne pu ya da wu na we, pee ya ce ni pu na ba she Kile yiri
kelee ni pu da ba she we. N'a daa 22 ya yaa na pye mu we.

Wee piimu pu wa naha ge, ta wee beeri ya fiinge li na na Yesu
bu ba ninaa be na wee na zhe ni wu ni?

JNupyo feni kalaa - Macoo 24:42

Lee wuu na yi kori yaha nii na bani capa kemu
Kafoo w'ama ge, yi wa kee ce we.

- Kalaatoogo 33-40 -

s
Kapyegee 14:8-17 g

" N4 wa bye Lisitiri ni w'a bi faan fo wu taasii ni. Wu bi sanha
naari na bada we. ” Wee nd wu bi Poli jomo pu nuri. A Poli di wu
naha ko le wu ni na wii, na wu ta na n’a daa wa wu z> wu ni, na
wu cuupd. A Poli di jo ni fanha ni, na n4d wu pye: «Yiri yere ma
tooyo yi nal» A na wu yiri, na yere wu tooy> yi na, na ganha na
naari. ' Ba sipyiire t'a lee na we, na jo Likawuni sheen jomo pu ni
na: «Kakanhana de! W kilelee p’a puye neri sipyii, na digi na pa
naha.» " Girekii kile wemu mege ki bye Zesi ge, a p'i wee mege le
Barinabasi na. Shuun wo wu mege ki bye Herimesi ge, a p’i wee
mege le Poli na. Bani Pali w'a bye joma pu jovao. = Zesi tapeene
puga ki bye kulo li tajege ki ni. A wu saraya paha shoonrivoo wu
she wee xuu wu ni ni nupehee ni, na ki to ni tige fyeenre ni. Wu
ni sipyiire ti bi giin p’i saraga wolo Barinabasi ni Poli mu.

" Ga ba Pali ni Barinabasi ya lee na we, a pu loyire wuu di pu
fadeye sheengi, na baa kari sipyiire ti feni, na ganha na sele na:
* «Wu naniinee paha na yee di le pyi we? Wee be pu ne sipyii ba
yee wa we. Wee ya pa Kile Jozaama jo yee mu, jo yi ke nuno baa
peene ke no yaha, y’i da Kile nii wo wu na. Yi da wu pele, wee
wemu w’a fugba, ni nige, ni suumo boho, ni ki funyo yaymuyo yi
beeri yaa ge. * Taashiine li ni Kile bi shi wu beeri yaha wu na
wuye nidaan koro naari, ” Ga lee be na Kile bi wuye shee pu na ni
kasaanaa ninehenee ni. W’a zanha shaan yee mu na yiri fugba we
ni, na yee shinma nogi wu tuun ni, na nolige ninehene kaan yee

mu, na fundanga kaan yee mu.»

1. Yeke Poli d’a jo nd wu mu a wu juuyd we?
2. Basipyiire t'a lee na we, na yeke jo we?

3. Sipyii pu bi giin p’i saraga wolo Pali ni Barinabasi mu ge,
a pee di leke pye we?

Sipyii ninehemee wa yu na seefyenmee koro li ne kiriceenre.
Can ne yee ni we. Seefyenmee p’a pa Kile ta wee sipyiwoo mu.
Pu ya ta pa ni kilefomo ni wee mu-i de!

Wee sefelee pu bi da Kile na. Pu bi li ce be sanha na wee Kile wu
w’a zanha ni shinma be kaan pee mu wu kanduun ni. Ga pu
mago bye li na na wee Kile wu sha ce: lemu w’a byi ge, ta wa

yu? njaha woyo w’a yu ni wee ni we?

Ma na jo Poli ya li pye pyegana lemu na ge, wee be ya yaa na
Kile wo Jozaama pu yu na fiinne sipyii pu mu na Kile wa wa, na
w’a yu be ni wee ni wu Kafila wu baraga ni. W’a niwegee shaan
wu da nuri wu no na. Wu na koo she wti na lemu na wtt fulo wu
na ge.

Ta mu ya Kile wo yere li pyi? Ta mu ya li yaha na egilizi wu
karamog> wuye wo labye wu ne were? Ma yaa na li ce na wee
beeri p’a yiri konho wii da le yere le kaan.

JNupo feni kalaa - Kapyegee 14:17

Ga lee be na Kile bi wuye shee pu na ni kasaanaa
ninehenee ni. W’a zanha shaan yee mu na yiri fugba we
ni, na yee shinma yogi wu tuun ni, na nolige ninehene
kaan yee mu, na fundanga kaan yee mu.

